
                                                                                                   ՀՀ արտաքին գործերի նախարար
                                                                                 պարոն Էդվարդ Նալբանդյանին
Տեղեկանք
2015-2018թթ. համար «Չինաստանի Ժողովրդական Հանրապետության կառավարության և Հայաստանի Հանրապետության կառավարության միջև Չինաստանի Ժողովրդական Հանրապետության կողմից Հայաստանի Հանրապետությանը արտոնյալ պայմաններով վարկեր տրամադրելու մասին» շրջանակային hամաձայնագրի ստորագրման նպատակահարմարության վերաբերյալ

2015-2018թթ. համար «Չինաստանի Ժողովրդական Հանրապետության կառավարության և Հայաստանի Հանրապետության կառավարության միջև Չինաստանի Ժողովրդական Հանրապետության կողմից Հայաստանի Հանրապետությանը արտոնյալ պայմաններով վարկեր տրամադրելու մասին» շրջանակային hամաձայնագիրը (այսուհետ` Համաձայնագիր) նախատեսվում է ստորագրել Չինաստանի ժողովրդական Հանրապետության և Հայաստանի Հանրապետության միջև: 


Համաձայնագիրը միտված է երկու երկրների միջև բարեկամական և տեխնիկա-տնտեսական համագործակցության հետագա զարգացմանը: Համաձայնագրի շրջանակներում Չինաստանի Ժողովրդական Հանրապետության կառավարությունը սկզբունքորեն համաձայնում է Չինաստանի Արտահանման-ներմուծման բանկի միջոցով Հայաստանի Հանրապետության կառավարությանը` ի դեմս ՀՀ ֆինանսների նախարարության, տրամադրել արտոնյալ պայմաններով վարկեր: 


Համաձայնագրի շրջանակներում նախատեսվում է ստորագրել «Հայաստանի Հանրապետության կառավարության և Չինաստանի Արտահանման-ներմուծման բանկի միջև «Հայաստանի մաքսային զննման տեխնոլոգիաների և սարքավորումների արդիականացման ծրագիր» արտոնյալ պայմաններով 155,440,000 (մոտ 25.3 մլն ԱՄՆ դոլար) չինական յուան արժողությամբ վարկային համաձայնագիրը, որի  համաձայն՝ վարկի արժույթը լինելու է չինական յուան, մարման ժամկետը՝ 20 տարի, որից 5-ը՝ արտոնյալ, տարեկան տոկոսադրույքը՝ 2%, կառավարման վճար տարեկան կկազմի 0.25%, իսկ պարտավորության վճարը` տարեկան 0.25%:


Ելնելով վերոգրյալից՝ Համաձայնագրի կնքումը գտնում ենք նպատակահարմար:


Հարգանքով` 

                                                                                                         Գագիկ Խաչատրյան

Կատ.` Սուսաննա Իսկանդարյան

Միջազգային համագործակցության վարչություն

Հեռ.` 011 800 351
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ


ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ

